
REZIME 
 

Konsèy Vil la pou Elèv k ap Aprann Lang Angle Citywide Council on 
English Language Learners  (CCELL) genyen 11 manm ki gen dwa vote 
ladan ak yon elèv manm ki pa gen dwa vote. Nèf nan manm ki gen dwa 
vote yo dwe se paran elèv ki nan pwogram bileng oswa pwogram angle 
kòm dezyèm lang English as a second language (“ESL”) ke yo 
seleksyone an konfòmite avèk pwosesis règleman sa a mete, epi 
Defansè Piblik Vil Nouyòk ap nonmen de rès manm ki gen dwa vote yo.  
Règleman sa a bay detay sou kondisyon elijiblite ak sou pwosesis 
nominasyon ak seleksyon manm CCELL.  Li bay tou yon pwosesis pou 
konble pòs ki vid. CCELL la dwe ranpli tout obligasyon l ak responsablite 
l jan Lwa Nouyòk sou Reyinyon Piblik New York Open Meetings Law la 
mande l la. 

I. ELIJIBLITE 

A. Paran ak Manm Defansè Dwa Piblik ap Nonmen: 

1. Se sèl paran1 elèv ki nan pwogram bileng oswa ESL (“elèv ELL”) ELL ki elijib pou 
nonmen tèt yo pou CCELL la. 

2. Moun sa yo pa elijib dapre lalwa: 

a. Moun ki nan yon pòs piblik oswa yon pozisyon ki te mande eleksyon oswa yon 
pozisyon kote yo reprezante yon gwoup (eksepte delege, oswa delege altène 
nan yon konvansyon nasyonal, eta, jidisyè oswa lòt kalite konvansyon oswa 
manm yon komite rejyon); 

b. Anplwaye aktyèl DOE; 

c. Moun yo te kondane poutèt yon krim grav oswa moun yo te retire nan yon 
Konsèy Vil oswa yon CEC (Citywide Council on Education) ( akoz yon ak 
malfezans ki gen lyen dirèk avèk sèvis nan Konsèy Vil la oswa CEC sa a, oswa 
moun yo kondane pou yon krim ki gen lyen dirèk avèk sèvis nan  Konsèy Vil la 
oswa CEC sa; ak 

d. Moun ki nan yon lòt Konsèy Vil oswa nenpòt lòt CEC. 

3. Anplis, moun nou pral site yo pa elijib: 

a. Manm Komite pou Règleman Edikasyon; 

b. Moun yo retire nan yon  PA/PTA, Ekip Lidèchip Lekòl School Leadership Team 
(SLT), Konsèy Prezidan Distri a, Konsèy Lekòl Segondè Borough a,  Komite Tit I 
oswa Konsèy Lekòl Kominote a pou yon ak malfezans ki gen lyen dirèk avèk 
sèvis nan asosyasyon sa a, ekip, konsèy, komite oswa komite ekzekitif, oswa  
moun yo te kondane pou krim ki gen rapò dirèk avèk asosyasyon sa yo, ekip sa 
yo, konsèy sa yo, komite sa yo oswa komite ekzekitif sa yo; ak 

c. Moun Ajan Etik DOE oswa lòt moun Chanselye a chwazi, wè gen yon konfli 
enterè finansye dapre Lwa Vil Nouyòk sou Konfli Enterè. 

                                            
1 Yo defini yon paran kòm yon paran (pa nesans oswa pa adopsyon, bòpè/bèlmè oswa foster parent), gadyen legal oswa moun ki 

gen rapò paran avèk yon timoun.  Yon moun ki gen rapò paran avèk yon timoun se yon moun ki responsab dirèkteman pou bay 
timoun lan swen epi ankadre l regilyèman nan plas yon paran oswa yon gadyen legal. 

B. Elèv 

Elèv lekòl segondè ki oswa ki te nan yon pwogram bileng oswa ESL epi k ap  senior 
pandan ane manda li, elijib pou l sèvi nan CCELL la.  Pou rezon règleman sa a, yo 
konsidere yon elèv senior kòm yon elèv ki gen anviwon 30 kredi lekòl segondè. 

II. NOMINASYON PARAN 

A. Paran ki enterese vin manm CCELL ap nonmen tèt yo lè yo soumèt yon aplikasyon ak yon 
fòm divilgasyon ranpli sou entènèt jan lalwa mande sa nan   
www.powertotheparents.org.2 Biwo pou Patisipasyon ak Defans Dwa Fanmi Office for Family 
Engagement and Advocacy (OFEA) ap afiche delè pou soumèt nominasyon yo sou sit sa a.  
Paran ki pa gen aksè entènèt kapab kontakte OFEA pou yon lis lekòl ak òganizasyon lokal ki 
ka bay aksè yon konpitè  ki gen aksè entènèt. 

B. Y ap afiche pòsyon chak aplikasyon kandida yo (non, pwogram pitit yo ye, deklarasyon 
background ak aktivite, deklarasyon pèsonèl, ak kantite elèv lekòl la genyen) nan 
www.powertotheparents.org pou paran ak piblik la kapab wè. 

III. MOUN K AP FÈ SELEKSYON YO 

Konsèy prezidan pou chak distri lekòl kominote yo ak konsèy prezidan pou chak borough ak pou 
distri 75 ap chwazi yo chak yon paran yon elèv ELL pami manm yo pou sèvi kòm moun k ap fè 
seleksyon manm CCELL yo.  Nan ka kote pa genyen paran yon elèv ELL nan Konsèy prezidan yo, 
Konsèy prezidan yo dwe mande paran elèv ELL nan distri a oswa borough a pou yo ofri tèt yo kòm 
volontè pou sèvi kòm moun k ap fè seleksyon manm CCELL yo.  Konsèy Prezidan sa yo ap 
seleksyone yon paran pami volontè yo pou sèvi kòm moun ki pral fè seleksyon manm CCELL.  
Paran ki kandida pou  manm CCELL pa dwe elijib pou sèvi kòm moun k ap fè seleksyon manm 
CCELL. 

IV. PWOSESIS POU PATISIPASYON PARAN AK KOMINOTE A 

A. Fowòm pou kandida yo 

Nan chak borough, Biwo pou Patisipasyon ak Defans Dwa Fanmi Office for Family 
Engagement and Advocacy (OFEA), an kolaborasyon avèk distri lekòl kominote a ak borough 
a, ak Konsèy Prezidan Distri 75 ap òganize ansanm nan chak borough  yon fowòm avèk 
kandida yo kote y ap pèmèt kandida pou CCELL yo fè prezantasyon devan moun ki pral fè 
seleksyon yo ak lòt paran ak gwoup ki enterese. 

B. Vòt Sondaj 

Apre fowòm kandida yo, ap gen yon vòt sondaj sou entènèt pou chak distri , ladan distri 75 
ak chak borough nan www.powertotheparents.org.  Nan nivo distri kominote yo, vòt sondaj sa 
yo ap ouvri pou tout paran ELL ki enskri nan yon lekòl distri kominote a. Nan nivo borough, 
vòt sondaj sa yo dwe ouvri pou tout paran elèv ELL lekòl segondè nan borough a.  Vòt 
sondaj distri 75 lan ap ouvri pou tout paran elèv ELL nan distri sa yo. OFEA ap afiche delè 
pou vòt sondaj yo.  Pandan peryòd sa a, paran ki elijib ka vote lè yo itilize nimewo OSIS pitit 
yo ak kòd postal ki asosye avèk nimewo OSIS sa a kòm password.  Apre yo fin ouvri sesyon 
an, paran ap wè yon  in vòt ki gen non kandida CCELL yo ladan.  Paran pral kapab fè yon vòt 
sondaj lè yo vote pou jiska nèf kandida.  Ajan endepandan k ap sipèvize vòt sondaj la ap bay 
moun ki la fou fè seleksyon yo rezilta vòt la pou chak distri oswa borough.   

V. PWOSESIS SELEKSYON AN 

A. Seleksyon paran manm yo 

1. Moun k ap fè seleksyon yo dwe ale nan  www.powertotheparents.org pou yo vote. 
Dèke yo ouvri sesyon an, moun ki pral fè seleksyon yo ap wè yon in vòt ki gen non tout 
kandida pou CCELL yo.  Chak mounn k ap fè seleksyon yo ap vote pou de kandida.  
OFEA  ap bay moun k ap fè seleksyon yo enfòmasyon pi detaye sou fason yo pral 
soumèt in vòt yo. 

                                            
2  Paran kapab aplike pou yon sèl konsèy kominote oswa yon sèl konsèy vil  sèlman. 

2. Lè y ap konte vòt yo:  

 a. Y ap seleksyone otomatikman sou kondisyon nèf kandida ki gen plis kantite vòt 
yo; yo gen pou verifye elijiblite yo. Sepandan, pa gen okenn distri ki ka gen plis 
pase yon paran reprezan nan CCELL la eksepte jan yo di sa nan V.A.2.c. 

b. Si nan kandida yo , yo seleksyone plis pase yon moun nan yon menm distri, y ap 
kenbe moun ki gen plis kantite vòt la. Yo p ap konsidere lòt moun ki gen mwens 
vòt la (yo) pou distri sa a epi y ap seleksyone sou kondisyon lòt moun ki gen plis 
kantite vòt la ki nan yon lòt distri ki poko gen reprezantan l nan CCELL la.   

c. Yo p ap aplike restriksyon yo dekri nan V.A.2.b a nan sitiyasyon kote si yo ta 
enpoze restriksyon an, yo t ap seleksyone mwens pase nèf paran. 

3. Nan ka kote ta gen kandida ki gen menm kantite vòt, oswa nan ka kote nan 
kòmansman an yo seleksyone mwens pase nèf nan kandida yo,  y ap fè yon lòt 
seleksyon ankò. Nan ka sa yo, chak moun k ap fè seleksyon yo ap vote pou yon 
kandida. 

a. Kote li nesesè pou yo fè yon lòt seleksyon ankò akoz moun ki gen menm kantite 
vòt pou youn oswa plis plas nan CCELL la, se sèl moun ki gen menm kantite vòt 
yo k ap elijib pou yo seleksyone yo. 

b. Kote li nesesè pou yo fè yon lòt seleksyon ankò akoz gen plas vid pou rezon ki 
pa gen pou wè avèk moun ki gen menm kantite vòt, tout moun yo te nonmen epi 
yo potko chwazi elijib pou yo seleksyone yo  nan seleksyon sa a. 

c. Si apre lòt seleksyon sa a gen plas vid toujou, ajan endepandan k ap sipèvize 
pwosesis seleksyon an pou Depatman Edikasyon an ap fè yon tiraj osò pou 
chwazi yon moun, lè l itilize menm restriksyon sou elijiblite ki nan Seksyon 
V.A.3.a ak V.A.3.b ki pi wo a.  Sepandan si yon kandida pa resevwa okenn vòt 
nan ni premye pwosesis seleksyon an ni lòt seleksyon apre a, y ap konsidere 
gen yon plas vid nan konsèy la, plas vid sa a, y ap ranpli l dapre pwosede  ki nan 
Seksyon IX.A.2 ak IX.A.3 règleman sa a. 

 4. Si yon kandida yo seleksyone vin pa elijib ankò oswa si yo diskalifye l apre yo fin fè 
pwosesis seleksyon an , men nan 25 jen ane seleksyon an oswa avan,  y ap 
seleksyone sou kondisyons 3  kandida ki vin apre a avèk plis kantite vòt la nan premye 
pwosesis seleksyon an. Si kandida nou sot site pi wo yo te gen menm kantite vòt avèk 
yon lòt moun, ajan endepandan k ap sipèvize pwosesis seleksyon an pou Depatman 
Edikasyon an ap fè yon tiraj osò pou chwazi yon moun. 

 
5. Manda paran manm lan dire dezan epi pa gen limit pou kantite manda sa a. 

B. Nominasyon Defansè Dwa Piblik Vil Nouyòk fè 

Defansè Dwa Piblik Vil Nouyòk ap nonmen de manm ki ka vote.  De manm sa yo dwe se 
moun ki gen anpil eksperyans ak konesans nan domèn edikasyon ELL epi li pral kontribye 
anpil pou amelyore pwogram bileng ak ESL nan lekòl Vil Nouyòk.  Manda manm sa yo dire 
dezan epi pa gen limit pou kantite manda sa a. 

C. Nominasyon elèv manm (ki pa ka vote) 

Fonksyonè Anchèf pou Akonplisman pou Elèv ki gen Andikap ak pou Elèv k ap Aprann Lang 
Angle ap devlope yon pwosede pou chwazi yon elèv senior lekòl segondè ki oswa ki te nan 
pwogram bileng oswa ESL pou sèvi nan CCELL la. 

                                            
3 Pou diskalifikasyon ki fèt apre 25 jen ane seleksyon an,  y ap aplike pwosedi ki nan Seksyon IX.A.2 and IX.A.3 règleman sa a. 

VI. EVALYASYON  KALIFIKASYON/ELIJIBLITE 

Apre seleksyon kandida yo sou kondisyon men avan yo antre nan pòs la, Chanselye a oswa 
reprezantan li ap deside  si kandida yo elijib pou yo nan CCELL la. Si Chanselye a wè yon kandida 
pa elijib, desizyon l ap pran alekri a ap disponib pou piblik la enspekte  nan espas sèt jou ke 
desizyon an sòti a nan Biwo  pou Patisipasyon ak Defans Dwa Fanmi.  Desizyon sa a ap gen ladan 
baz reyèl ak baz legal ki fè yo pran desizyon an. Lè Chanselye a estime yon kandida pa elijib, y ap 
seleksyone kandida ki vin apre ak plis vòt  la otomatikman sou kondisyon, depi kandida an pa 
inelijib poutèt distri kote li sòti a gen reprezantan nan CCELL la deja. 

VII. PERYÒD TAN 

Pou premye CCELL la y ap seleksyone manm yo nan dezyèm madi mwa me 2010 avèk manda ki 
kòmanse 1ye jiyè 2010 epi k ap fini 30 jen 2011.  Tout lòt seleksyon manm CCELL ap fèt dezyèm 
madi mwa me 2011, 2013, 2015, epi chak dezan apre avèk manda ki kòmanse 1ye jiyè ki vin apre 
seleksyon an.  Y ap mennen pwosesis seleksyon an  pandan yon peryòd 90 jou. Sa gen ladan tan 
yo mete pou anonse pwosesis la, pou nominasyon paran, pou fowòm kandida yo, pou paran elèv ki 
nan pwogram bileng oswa ESL fè vòt sondaj la ak pou moun k ap fè seleksyon yo vote.  Biwo pou 
Patisipasyon ak Defans Dwa Fanmi ap pibliye delè presi pou aplike règleman sa a. 

VIII. DEMISYON 

 

A. Paran Manm 

 Demisyon paran manm dwe fèt alekri epi yo dwe voye l bay Chanselye a.  Chanselye a 
delege Fonksyonè Anchèf pou Patisipasyon Fanmi an pou resevwa demisyon yo nan non li. 
Demisyon sa yo ap antre an vigè depi Fonksyonè anchèf pou Patisipasyon Fanmi an  
resevwa lèt la oswa depi li antre li nan dosye, amwenske demisyon an espesifye yon lòt dat 
ki pa plis pase 30 jou apre yo fin resevwa lèt la oswa yo fin mete l nan dosye.  Ou pa kapab 
retire demisyon an, anile l oswa modifye l eksepte si Chanselye a konsanti. 

B. Manm Defansè Dwa Piblik Nonmen 

Demisyon manm defansè dwa piblik nonmen dwe fèt alekri epi yo dwe voye l bay Defansè 
Dwa Piblik la.  Demisyon sa yo ap antre an vigè depi Defansè Dwa Piblik la resevwa lèt la 
oswa depi li antre li nan dosye, amwenske demisyon an espesifye yon lòt dat ki pa plis pase 
30 jou apre yo fin resevwa lèt la oswa yo fin mete l nan dosye.  Ou pa kapab retire demisyon 
an, anile l oswa modifye l eksepte si Defansè Dwa Piblik la konsanti. 

C. Elèv Manm 

Demisyon elèv manm dwe fèt alekri epi yo dwe voye l bay Fonksyonè Anchèf  pou 
Akonplisman pou Elèv ki gen Andikap ak pou Elèv k ap Aprann Lang Angle a.  Demisyon sa 
yo ap antre an vigè depi Fonksyonè Anchèf pou Akonplisman an resevwa lèt la oswa depi li 
antre li nan dosye, amwenske demisyon an espesifye yon lòt dat ki pa plis pase 30 jou apre 
yo fin resevwa lèt la oswa yo fin mete l nan dosye.  Ou pa kapab retire demisyon an, anile l 
oswa modifye l eksepte si Fonksyonè Anchèf  pou Akonplisman an konsanti. 

IX. PÒS VID 

A. Paran ak moun Defansè Dwa Piblik Nonmen 

1. Si yon manm CCELL refize oswa neglije pandan manda li ale nan twa reyinyon CCELL ke yo 
te anonse l kòmsadwa san li pa bay yon ekskiz valab alekri, manm lan kite pozisyon an.4  Y 
ap mete chak absans ak nenpòt eksplikasyon alekri yo bay nan pwosè vèbal ofisyèl reyinyon 
an.  Asistan administratif CCELL la oswa prezidan an dwe rapòte Defansè Dwa Piblik la 
nenpòt lè manm Defansè Dwa Piblik la nomen an absan.  Apre twa absans san ekskiz, 
Konsèy la ap pran rezolisyon nan yon reyinyon yo te planifye pou deklare ke pòs la vid, epi y 

                                            
4 The following constitute valid excuses for absence:  death of a relative or attendance at a relative’s funeral; serious illness or injury 

of CCELL member or family member; mandatory court attendance including jury duty; military duty; job-related conflict which 
makes absence from CCELL meeting unavoidable; and other reasons the CCELL deems appropriate. 

 



D-170 Pwosesis pou Nominasyon ak Seleksyon Manm Konsèy Vil la pou Elèv k ap Aprann Lang 
Angle, ladan  Konble Pòs Vid 

11/12/09 

5 nan 5 

 

T&I-12849 (Haitian Creole) 

ap fè Chanselye a konnen aksyon sa a (oswa Defansè Dwa Piblik la, si sa apwopriye). 

2. Lè gen yon pòs vid nan CCELL la, kit se akoz demisyon oswa akoz yo retire yon paran 
nan konsèy la, CCELL la ap konble pòs vid la nan yon reyinyon piblik. Lè se pòs yon 
paran ki vid, CCELL la ap pale ak paran elèv ki nan yon pwogram bileng oswa ESL 
avan yo konble pòs la.  Lè se pòs yon moun Defansè Dwa Piblik nonmen ki vid, 
Defansè Dwa Piblik la ap nonmen yon manm pou fini rès manda a. 

3. Si  CCELL la pa konble pòs ki vid la nan espas 60 jou apre yo te deklare pòs la vid 
akoz  gen moun ki gen menm kantite vòt, Chanselye a ap vote pou yon moun ka 
monte.  Si CCELL la pa konble pòs ki vid la pou nenpòt lòt rezon, Cahnselye a kapab 
konble pòs ki vid la. 

B. Elèv 

Nan ka se plas yon elèv ki vid, Fonksyonè Anchèf pou Akonplisman pou Elèv ki gen Andikap 
ak pou Elèv k ap Aprann Lang Angle ap devlope yon pwosede pou nonmen yon lòt elèv 
senior. Fonksyonè Anchèf pou Akonplisman an  dwe fè Biwo pou Patisipasyon ak Defans 
Dwa Fanmi  ak CCELL la konnen ki elèv li nonmen an.  

X. PWOSESIS POU POTE PLENT 

Yo dwe soumèt plent alekri konsènan respè règleman sa a bay Chanselye a nan espas senk (5) 
jou sa yo idantifye kòm vyolasyon an, epi li dwe genyen rezon espesifik pou plent lan. 

XI. TECHNICAL ASSISTANCE 

Biwo pou Patisipasyon ak Defans Dwa Fanmi ap sipèvize ekzekisyon pwosedi ki nan règleman sa 
a, epi l ap bay asistans teknik lè l nesesè. 

Telefòn: 

212-374-2323 

Office for Family Engagement and Advocacy 
N.Y.C. Department of Education 
49 Chambers Street – Room 503 

New York, NY 10007 

Faks: 

212-374-0076 

 


